
b. 1. dryakah, kayogyane majro gde, mangkana elingakna, aja lupa, trus
tumus turun tumurun, aja lupa, pawarah juga pratisentananta
sowangsowang, mangkana ling mahamuni mpu mahameru

2. ring wwonging balyaga kabeh, umiring punang balyaga, kaya
wakya sang muniwara, kunang mwah sira dang guru mwah
awarahwarah i sisyanira, lingira anaku mpu dryakah mangke kita
wnang bhinagawan,

3. merene, hulun anapakita, umedek pwa sang mpu dryakah, wusing
katapak, dinilat tlapakaning padha, sang adiguru, hana mwah pa-
nugrahan pawisik maring talingan mwang cacatu

4. tan kawnang angucap, apan piningid sanghyang ongkara mntra,
lingira sang abra sinuhun, anaku mpu dryakah, sampun karungu
denta, singgih pakulun wus kempen de sisya paduka sang kasuhun,
anaku

29a. 1. mpu dryakah, mangke kita mwah ginantyan kang psushata, kita
inaranan mpu kamareka, apan sanghyang manmatha pwa nguni,
abinagawan, mangka elingakna, mangke ramanta aninggali sira
anaku,

2. age paduka bhatara ing tolangkir, maka nguni ka gunung lem-
puyang, mendek atur bhakti sira mpu kamareka, ingaras pada
dhang ghuru, pan mangkana ulahing bakti susrusa, mangkana

3. katattwanya nguni, nimitaning hana bhujangga ring bali //0//
Wuwus mwah sira mpu mahameru sah saking tampurhyang anuluh
pwa ghiri tulukbyu, malaku tan pahamngan, cet prapta

4. mareng basukih, sapraptanira nher anguncaraken wedaastawa,
humung swaran ikang tanguran, yaya sadpada angisep sari, tansah
angaturaken pangalpika, rengreng ta ring digantara, sinawuraning
puspa-

b. 1. warsa, saha panjayajaya, de bhatara, umijil bhatara putrajaya, ti-
nangkil de mpu sumeru, tan lingening pagotanira apan wkasing
suci maha sunya, nga, wkasan amwit sang maharesi, ri bha-

2. sakih mara maring giri lempuyang, umdek paduka bhatara hyang
kamimitan, tan cariteng awan apan mahawan hyun, sapraplanira
malar anguncaraken weda astawa, panganjali, humung swaraning

3. genta, angarepaken tang kundaghni, dumudug kukus nikang kunda
tkeng antariksa, sinawuraning kembangura, saha panjayajaya,
rengreng tekang dikwidik, tumuli umijil bhatara hyang ghnijaya,

